
Aene Juwelfeier im Brähaus[1].






     Huuch schtand de Sunne an hall’n Himmel,

Hääß drange die Schtrahl’n in Aardengewimmel.

Un rimmerhaar of Fald un of Fluur,

Do zeigte sich ippig die schiene Natur.

Un sog m’r hin bräät un weit,

Su sog m’r lauter ermattete Leit.

Die alle Schatt’n suchten nog un nog,

Dänn ’s waar ä häßer Julitog.



     Un diss’r Julitog daar waar

Aenst im 1870ger Jahr.

Wu ermattet von des Toges Mieh,

Fast Jeder soz dan Oomd wull hie.

Un beschproch mit d’n Anner im änge Kreis

Des Mänschen Dosein in jeder Weis’.

Un Alle die schproong oder zuhuurn[2],

Dachten an dan Schwääß danse verluurn.



     „Nu horcht“ sate Aener „heit dachte ich mier,

Ach hettig doch bluus ä Glas’l Bier,

Von dan, wos d’n letzten Schitzenhof,

Vergaablich in män Hals niederlof.

Su isses ower, bei d’r Arbt gitt’s Gänsewein,

Tritt dänn ower ä Fasttog ein,

Hott m’r gleich kän Dorscht, su isses die Begier

Un trinkt dos främde Bitterbier!“

     „Iwerhaupt ich hoob mier all gedacht

Wurim ward sech Bier nett hie gemacht?

Ae grußes Brähaus schtieht bei uns hie,

Daar alte Braumäster gitt sich alle Mieh.





	↑ Brähaus ＝ Brauhaus.

	↑ zuhuurn ＝ zuhörten.

